
Qusquqvak Qaunqelluku 
Suulutaarculria umegluku

Taringevsiaryukuvgu:      www.NoDonlinGold.org

Ciin makumiungunrilngurnun akissuraralrianun 
navgurcetaarceta nuna meq-llu?

Canada'am company-ri akiutiaruskan, Alaska-q 
makumiut-llu auluksarauciqaa caarrluk, 

navgumalria, kitugtellerka-llu.

Uitaurpeknaci

Nunaput ak'a cimirtuq-elagpagyulria arcariciqaa nuna 
eksullra, matneq, nunam urullra, ustellra ulesqiillra, cimillra 

neqet piarait.

Ilalirkut State-aq Anguyagtem-llu calistai eguaqullemteki 
yuut piiyuitait nallunguarpeknaki, yuut atulamegteggu 

aulukluku-llu nuna meret-llu. Donlin-aaq nauvkarpeknaku!

Council-aat Nunacuarmiut-llu Piniliumanritaat 

Yup'ut ak'a taqucimariut. Amlleret qaqiutellruut iganek 
inglulirluku una Donlin-aaq, qula cipluku 
nunacuaraat, YKHC-iiq, AVCP-mek, National 
Congress of American Indians allat-llu amleret. 
Cingumanrilengraatni, ukuk Anguyagta State-aq-llu 
niicugninrituk pamavkenatek-llu. Anguyagta pitarrluku 
caliyugtukut.

"Murilkellrit irviristet caliut taugaam uum al'tuutam, 
tuqunarqellriit maa-i paivtellriit maani Kuigpiim 
Qusquqviim-llu iluani yuinaat talliman allrakut 
tekiskateggu, tutgaraput yuungnaqkata, 
arulairtenrilkumteki neqet arenqiallugcimaciqut 
yuungnaqellrat maani."  

- Y-K Health Corporation Resolution No. 16-04-04

"Picurlagyailkucet maligtaqungraata, arenqiallugtarkat 
amllertut yuum alartellerkaa elagpakuneng, 
tangrruaryugngaaput arenqiallugpagtellerkaq 
qusquqviim neqainun  ungunssinun-llu yugnun-llu 
tamailkuita qusquqvagmi yuungnaqellriit 
arenqiallugeskan." - AVCP Resolution 19-09-10

Donlin-aaq akeqnerrlugutnguuq neqemtenun, 
mikelngurnun, yuuyaramtenun. Kuigput 
neqput-llu qununarqenruut suulutaami!

www.NoDonlinGold.org

tarenraa qanercuutevkun sign-aryugngaan kalikaq ingluliurun

Protect the Water. Protect the Fish.

Cauga Aarnarqucia?
Donlin-aaq kiingan elagaunrituq. Angenqurruarkauluni  
nunai elagalriani, amllertut caarkai, paacat kepsuinateng 
asgularciqut, cetuluteng-llu qusquqvagkun, cali cuplumek 
nunam qaingani elliarkat yuinaat akimiaret cipluki 
nunamta qaingakun akmaken. Qaillun agtumaciqat yuut 
maani kuigpiim qusquqviim iluani?
• Atullrit ciqitat maanciiqut nunamteni. Yuinaat cetaman 

tiissicaat cavigkaq elaumaciquq unuaquaqan, elagallret-llu 
teggalqum mer'a tuqunaqluni.

• Paacat kepsuinateng kiatmun, uatmun-llu ayalriit, 
neqet , qusuuret-llu picurlagceciqait, userqelluku-llu 
ceńaq.

• Pneryaalput, merput, nunaput, ayuquciput-llu 
agtuumaciquq. Al'tuutaq tuqunarqellria-llu mermi, 
nunami, neqni-llu arenqiallugutnguuq arnanun, 
qingalrianun, mikelngurngun-llu.

• Arvinlegen tiissicaat cipluku nunaunret cagmarciqut 
wall' makurarcimaciquq.

• Cupluq taktuaq tumkiuqateggu nuna amlleq 
makurciiquq, nunam acia urugluni neqet-llu qurrsarait 
navguumaluteng.

